
BAFFINLAND BLOG – TWO DAYS AT THE SITE 
ᐹᕙᓐᓛᓐᑯᑦ ᑎᑎᕋᖅᐸᓪᓕᐊᕝᕕᖓ - ᒪᕐᕈᖕᓂᒃ ᐅᓪᓗᓂᒃ ᐅᔭᕋᖕᓂᐊᕐᕕᖕᒦᓐᓂᖅ 

ᓄᓇᕗᑦ ᐅᓪᓗᖓ 2022 ᐃᓱᓕᑉᐳᖅ, ᑭᓯᐊᓂ ᐃᖅᑲᐅᒪᓂᐊᖅᑕᒃᑲ ᑕᒫᓂ ᐊᕐᕌᒍᒥ ᐊᑐᖅᑕᕕᓂᖅᐳᑦ 
ᐃᓅᓯᓕᒫᓐᓂ. ᐊᑎᕋ ᐹᓪ ᖁᐊᓴ, ᐅᖃᐅᔾᔨᒋᐊᖅᑎᒻᒪᕆᐅᔪᖓ ᐹᕙᓐᓛᓐᑯᓐᓂ, ᐊᒻᒪᓗ ᓄᓇᕗᒻᒥ 
ᓯᕗᓕᖅᑎᐅᓚᐅᖅᓯᒪᔪᖓ, ᐃᑲᔪᓚᐅᖅᓯᒪᔪᖅ ᓄᓇᕗᒻᒥ ᐊᖏᕈᑎᒥᒃ ᓄᓇᕘᑕᕈᑎᒋᓯᒪᓪᓗᑎᒍᓪᓗ. ᐊᒻᒪᓗ 
ᒫᓐᓇᕋᑖᖅ ᐅᓪᓗᓂᓪᓗ ᒪᕐᕈᖕᓂᒃ ᓄᓘᔮᖕᓃᓚᐅᖅᐳᖓ ᕿᙳᐊᓂᓪᓗ ᐅᖃᓪᓚᒋᐊᖅᑐᖅᖢᖓ ᓄᓇᕘᑉ 
ᐅᓪᓗᖓᓂ ᖁᕕᐊᓲᑎᖃᖅᖢᑕ. 

ᐅᖃᕈᒪᕗᖓ, ᖁᕕᐊᒋᓪᓚᕆᓚᐅᕋᒃᑯ ᐅᔭᕋᖕᓂᐊᕐᕕᖕᒥ ᐊᒻᒪᓗ 
ᐃᓕᑉᐹᓪᓕᖅᑐᐊᓘᓪᓗᖓ, ᐅᖓᑖᓅᒃᑲᓐᓂᕐᓗᑭᐊ, ᐃᓱᒪᒋᓪᓗᒍ. 
ᐅᖃᓪᓚᒃᑎᓪᓗᖓ ᓈᓚᓪᓚᕆᓚᐅᖅᑐᑦ ᓂᕆᔭᖅᑐᕐᕕᖕᒥ ᐅᓪᓗᖅ ᓯᕗᓪᓕᕐᒥᒃ, 
ᐅᖃᓪᓚᒃᑎᓪᓗᖓ ᐃᓄᐃᑦ ᑭᒃᑰᓂᖏᓐᓂᒃ, ᐊᑐᖅᓯᒪᔭᑦᑎᓐᓂᓪᓗ, 
ᑎᑭᖃᑦᑕᓕᖅᑎᓪᓗᒋᑦ ᑕᐃᒪᙵᓂ ᖃᓪᓗᓈᑦ ᓄᓇᑦᑎᓐᓄᑦ ᐅᓪᓗᒥᒧᑦ. 
ᐅᓂᒃᑳᒃᑲᓐᓂᓚᐅᖅᑐᖓ ᖃᓄᖅ ᑕᐅᑐᙳᐊᖅᐸᓚᐅᖅᓂᑦᑎᓐᓂ ᓄᓇᑦᑎᓐᓂ 
ᐸᖅᑭᔨᐅᖑᕐᓂᕐᒧᑦ ᓄᓇᖃᓕᖅᑎᓪᓗᑕ ᓇᖕᒥᓂᖅ ᐱᒋᐊᓚᐅᖅᑐᖅ 

1970−ᒥᑦ, ᐊᒻᒪᓗ ᑕᐅᑐᙳᐊᓚᐅᖅᑕᕗᑦ ᓯᕗᓂᒃᓴᕗᑦ. ᐱᒻᒪᕆᐅᓛᖑᓪᓗᓂᓗ, ᐅᖃᐅᓯᕆᓚᐅᖅᑕᕋᓗ 
ᐃᒃᐱᒋᔭᐅᑦᑎᐊᕆᐊᖃᕐᓂᖓ ᐃᓄᐃᑦ ᐱᖅᑯᓯᖓ ᑲᔪᓯᖁᓪᓗᒍ. 

ᐊᓕᐊᓇᐃᒋᓚᐅᖅᑕᕋ ᐱᐅᔪᓂᒃ ᐅᖃᐅᓯᒃᓴᖃᓚᐅᖅᑐᑦ 
ᐅᖃᐅᓯᕆᐊᓪᓚᓚᐅᖅᖢᒍᑦ ᖃᓄᖅ ᐱᒻᒪᕆᐅᓂᖓᓄᑦ ᐃᓄᒃᑎᑐᑦ ᐅᖃᐅᓯᖅ, 
ᐊᒻᒪᓗ ᖃᓄᖅ ᓴᐳᒻᒥᔭᐅᓯᒪᓪᓚᕆᖕᓂᖓᓂᒃ ᑲᓇᑕᒥ. ᐅᖃᐅᑎᓚᐅᖅᐸᒃᑲ 
ᑕᐃᒃᑯᐊ ᐃᖅᑲᓇᐃᔭᕆᐊᖃᑦᑕᖅᑐᑦ ᓄᓇᕗᒻᒧᑦ ᐃᓄᒃᑐᑦ 
ᐃᓕᓐᓇᓱᓪᓗᐊᕐᓂᖏᓐᓂᒃ, ᓲᕐᓗ “ᐅᓪᓛᒃᑯᑦ” ᐅᕝᕙᓘᓐᓃᑦ “ᓇᑯᕐᒦᒃ”. 
ᖁᕕᐊᑉᐳᖓ ᐅᖃᐅᓯᕆᔪᓐᓇᕋᒃᑯ ᐅᓪᓛᙳᖅᑎᓪᓗᒍ ᖃᓪᓗᓈᓂᒃ 
ᐃᓄᒃᑑᖅᑐᖃᓚᐅᖅᐳᖅ ᐊᒡᓛᑦ “ᐅᓪᓛᒃᑯᑦ”−ᓚᔪᖃᖅᖢᓂ. 

ᖃᐅᔨᒪᖁᔨᓚᐅᖅᐳᖓ ᐃᓄᐃᑦ ᑐᙵᓇᖅᑑᓂᖏᓐᓂᒃ ᐃᓕᖅᑯᓯᕐᒥᒍᑦ, ᐊᒻᒪᓗ 
ᐱᓕᕆᖃᑎᒌᖕᓂᖅ ᐱᖅᑯᓯᕆᒐᑦᑎᒍ ᓄᓇᕗᒻᒥ. ᓈᓚᒋᐊᖅᑐᖅᓯᒪᔪᑦ 

ᖁᔭᓕᓚᐅᖅᐳᑦ, ᐃᓕᓐᓂᐊᖅᑎᒃᑲᓐᓂᓚᐅᕐᓂᓐᓂ ᖃᓄᐃᑦᑑᓂᖓ 
ᕿᑭᖅᑖᓘᑉ ᐅᐊᖕᓇᖓᓂᕐᒥᐅᑦ. 

ᐅᐊᑦᑎᐊᕈᙳᖅᑎᓪᓗᒍ, 380 ᐱᓕᕆᕝᕕᖕᒧᐊᓚᐅᖅᐳᖓ ᕿᙳᐊᓂ. 
ᐊᓕᐊᓇᐃᒋᓚᐅᖅᑕᕋ ᖁᓕᒥᒎᒃᑰᖅᑎᓪᓗᑕ, ᐊᔾᔨᐅᙱᑦᑐᒥᒃ 
ᑕᑯᔪᓐᓇᓚᐅᕋᒪ ᖃᐅᔨᔾᔫᒥᓪᓗᒍᓗ ᓄᓇᖓ, ᑕᐃᕙᓂᓗ ᐅᓯᑲᖅᑕᖅᑏᑦ 
ᐊᖅᑯᑎᑯᑖᖃᖅᑐᖅ ᕿᙳᐊᓄᑦ. ᐅᓐᓄᒃᑎᓪᓗᒍ ᐅᓂᒃᑳᖅᑎᓪᓗᖓ 
ᖁᓕᑦᑕᖅᓯᒪᓚᐅᖅᐳᖓ, ᐅᕝᕙᓘᓐᓃᑦ ᐃᓄᐃᑦ ᖁᓕᑦᑕᐅᔭᖓ. 

ᐃᓚᖏᑦ ᐃᖅᑲᓇᐃᔭᖅᑏᑦ ᐊᐱᕆᓚᐅᖅᑐᑦ ᖃᓄᖅ ᐱᓕᕆᐊᖑᔭᕆᐊᓖᑦ ᑐᑭᖃᕐᒪᖔᑕ ᓄᓇᕗᒻᒥ 
ᐊᖏᕈᑎᒦᑦᑐᓂᒃ. ᐅᖃᐅᓯᕆᓚᐅᖅᐸᕋ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᖏᕈᑎ ᐱᑕᖃᕆᐊᖃᕐᓂᖓᓄᑦ 
ᐅᔭᕋᖕᓂᐊᕐᕕᒃᑖᕋᓱᒃᑐᖃᕌᖓᑦ ᓄᓇᕗᒻᒥ, ᐊᒻᒪᓗ ᓇᓗᓇᐃᔭᖅᓯᒪᔪᑦ ᐱᓕᕆᐊᖑᔭᕆᐊᓖᑦ ᒐᕙᒪᒃᑯᓐᓂ. 



 

ᐊᐃᑉᐸᖓ ᐳᓛᕆᐊᕐᓂᕆᔭᕋ ᐹᕙᓐᓛᓐᑯᓐᓄᑦ 
ᐃᓕᑉᐹᓪᓕᕈᑎᒋᓚᐅᕋᒃᑯ ᐅᔭᕋᖕᓂᐊᕐᕕᐅᑉ ᐊᐅᓚᑕᐅᓂᕆᓲᖏᓐᓂᒃ. 
ᕿᙳᐊᓂ ᐊᑎᓚᐅᖅᐳᖓ ᐊᑦᑕᖅᑕᐃᓕᒪᔾᔪᑎᓂᒃ ᐊᒻᒪᓗ 
ᐱᕕᖃᖅᑎᑕᐅᓪᓗᖓ ᖁᑦᑎᓛᑦᑎᐊᖓᓄᑦ ᑭᕕᒃᓯᓯᖓᓂ ᐅᓯᓕᖅᓱᐃᓲᑦ 
ᓴᕕᒃᓴᓂᒃ. 

ᑲᔾᔮᕐᓇᒦᕌᓗᒃ, ᐊᒻᒪᓗ ᑕᑯᒥᓇᓪᓚᕆᓚᐅᖅᑐᖅ ᖃᓄᖅ 
ᐊᑐᖅᑕᐅᓲᖑᓂᖏᓐᓂᑦ ᐊᐅᓚᐅᑎᕐᔪᐊᖏᑦ ᐊᐅᓚᑕᐅᓂᖏᑦ 

ᐊᒻᒪᓗ ᑭᓱᓂᒃ ᐊᑐᕆᐊᖃᕐᒪᖔᑕ ᐊᐅᓚᑦᑎᑎᓪᓗᒋᑦ. 

ᐅᓐᓄᓴᖓᓂ, ᓄᓘᔮᖕᓅᓚᐅᖅᑐᒍᑦ ᖁᓕᒥᒎᒃᑯᑦ, 18−ᓂᒃ ᐃᓄᖕᓂ ᐃᖅᑲᓇᐃᔭᖅᑎᓂᒃ ᑲᑎᖃᑎᖃᖅᖢᖓ. 
ᐅᖃᓪᓚᓚᐅᖅᐳᒍᑦ ᖃᓅᖕᒪᖔ ᐃᖅᑲᓇᐃᔭᖅᖢᓂ ᐹᕙᓐᓛᓐᑯᓐᓂ, ᐊᒻᒪᓗ ᐊᔭᐅᖅᑐᐃᔪᒪᓂᖏᑦ 
ᐃᖅᑲᓇᐃᔭᖅᑎᑖᒃᑲᓐᓂᕈᒪᓪᓗᑎᒃ ᐃᓄᖕᓂ 
ᐅᔭᕋᖕᓂᐊᕐᕕᖕᒥ. 

ᑲᑎᓕᒫᖅᖢᒋ, ᐱᓕᕆᑦᑎᐊᓚᐅᖅᐳᒍᑦ 
ᑐᓴᕈᒥᓇᖅᖢᑎᒡᓗ. ᐃᖅᑲᓇᐃᔭᖅᑏᑦ 
ᖁᔭᓕᓚᐅᖅᐳᑦ ᐃᑲᔫᑎᐅᓲᓂᒃ 
ᐱᑎᑕᐅᖃᑦᑕᕐᓂᕐᒥᖕᓂᒃ, ᐊᒻᒪᓗ 
ᖃᐅᔨᒪᓪᓗᑎᒃ ᐃᑲᔪᕐᓂᖏᓐᓂᒃ ᐃᓚᒌᓂᒃ 
ᓄᓇᓕᖓᓂᓪᓗ ᐃᒻᒥᓄᑦ ᐃᑲᔫᑎᔪᓂᒃ. ᐊᔭᐅᖅᑐᓚᐅᖅᐸᒃᑲ ᑲᔪᓯᑦᑎᐊᖁᓪᓗᒋᑦ ᐃᓕᑉᐹᓪᓕᒃᑲᓐᓂᕐᓗᑎᒃ 
ᐱᓕᒻᒪᒃᓴᒃᑲᓐᓂᕐᓗᑎᒡᓗ ᐊᔾᔨᒌᖏᕈᓘᔮᖅᑐᓂᒃ. ᐹᕙᓐᓛᓐᑯᑦ ᑕᐅᑐᙳᐊᖅᑕᖓ ᐃᓄᐃᑦ ᐃᓕᑦᑎᒃᑲᓐᓂᕐᓗᑎᑦ, 
ᐱᕚᓪᓕᕐᓗᑎᒃ ᐊᒻᒪᓗ ᑲᔪᓯᓂᖃᑦᑎᐊᕐᓗᑎᒃ ᑲᒻᐸᓂᔪᒥ ᐊᒻᒪᓗ ᐊᖓᔪᖅᑲᐅᑎᙳᕐᓗᑎᒃ ᑐᑭᒧᐊᒃᑎᑦᑎᔨᙳᕐᓗᑎᒃ 
ᓯᕗᓂᑦᑎᓐᓂ ᐃᖅᑲᓇᐃᔭᓛᖅᑐᓄᑦ. ᑕᐃᒪᐃᑎᓪᓗᒍ, ᑖᓐᓇ ᐅᔭᕋᖕᓂᐊᕐᕕᒃ ᐊᐅᓚᑕᐅᓂᐊᕐᒪᑦ ᐊᑯᓂᐅᔪᒥᒃ.  

ᐅᖃᕈᒪᕗᖓ, ᑲᑎᒪᑦᑎᐊᓚᐅᖅᐳᒍᑦ ᐱᓕᕆᑦᑎᐊᖅᖢᑕᓗ, ᑕᐃᒪᐃᒃᑲᓐᓂᖃᑦᑕᕈᔨᒐᓗᐊᖅᐳᖓ 
ᐹᕙᓐᓛᓐᑯᓐᓂᒃ, ᐃᓄᐃᑦ ᐃᖅᑲᓇᐃᔭᖅᑎᕗᑦ 
ᐅᖃᓪᓚᒃᑲᓐᓂᕈᓐᓇᖁᓪᓗᒋᑦ ᑲᑎᙵᓗᑎᒡᓗ, ᐊᒻᒪᓗ 
ᐅᐱᒍᓱᑦᑎᐊᕐᓗᑎᒃ ᐃᓅᓂᕐᒥᖕᓂᒃ ᐊᓯᔾᔩᕙᓪᓕᐊᑎᓪᓗᒋᑦ 
ᓄᓇᓕᖏᓐᓂᒃ ᓄᓇᕗᒻᒧᓪᓗ. 

ᑲᑎᒪᒌᖅᑎᓪᓗᑕ, ᕿᒥᕐᕈᑎᑕᐅᓚᐅᖅᐳᖓ ᐅᔭᕋᖕᓂᐊᕐᕕᖕᒥ, 
ᐱᖃᓯᐅᑎᓪᓗᒍ ᖄᖅᑎᑦᑎᕕᐅᕙᒃᑐᒥ, ᓯᖃᓕᑦᑎᕕᖕᒥ ᐊᒻᒪᓗ 
ᐅᓯᓕᖅᓱᒐᒃᓴᐅᓕᕐᓗᑎᒃ ᑐᓚᒃᑕᕐᕕᖕᒧᑦ. ᐅᐱᒋᑦᑎᐊᓚᐅᖅᐸᒃᑲ 
ᐊᐅᓚᑎᑦᑎᔨᓪᓚᑦᑖᖑᓂᖏᓐᓂᒃ, ᐊᒻᒪᓗ ᖃᐅᔨᓪᓗᖓ ᖃᓄᖅ ᓴᕕᒃᓴᑦ 

ᐱᕙᒌᔭᖅᑕᐅᓲᖑᖕᒪᖔᑕ, ᖃᓄᕐᓗ ᐊᑐᓂᑦ ᐱᓕᕆᕝᕖᑦ, ᐊᑐᓂ ᐱᓕᕆᖃᑎᒌᑦ, ᐊᑐᓂ ᐃᖅᑲᓇᐃᔭᖅᑏᓪᓗ 
ᐅᔭᕋᖕᓂᐊᕐᕕᖕᒥ ᐊᑑᑎᖃᖅᑐᐃᓐᓇᐅᓂᖏᓐᓂᒃ ᐱᓕᕆᐊᓕᒫᓄᑦ ᐊᐅᓚᓂᖃᑦᑎᐊᖁᓪᓗᒍ. 



ᐅᓪᓘᒃ ᒪᕐᕈᒃ ᐊᓂᒍᖅᑎᓪᓗᒋᑦ, ᐅᔭᕋᖕᓂᐊᕐᕕᖕᒥ ᐊᐅᓪᓚᓚᐅᖅᐳᖓ ᐊᖏᕐᕋᐅᕙᓪᓕᐊᓪᓗᖓ, ᖃᐅᔨᒪᓪᓗᖓ 
ᐃᑲᔪᕋᓱᓪᓚᕆᓚᐅᖅᑕᑦᑐᑦ ᐃᑲᔪᕋᓱᓚᐅᕐᓂᖏᓐᓂᒃ. ᐊᑏᑦ, ᐅᓂᒃᑳᑦ ᐊᒻᒪᓗ ᐃᓕᓴᕐᓇᖅᑐᑦ ᑕᕝᕙᙵᑦ ᓄᓇᕘᑉ 
ᐅᓪᓗᖓᓂ ᐆᒻᒪᑎᓐᓃᖏᓐᓇᕐᓂᐊᓯᔪᑦ. 

ᖁᔭᓐᓇᒦᒃ 


